
ᐱᒋᐊᕐᓂᖓ 

 

ᓄᓇᒦᓐᖔᖅᑐᑦ ᐊᑦᑕᓇᕈᑎᐅᔪᓐᓇᖅᑐᑦ (ᓄᓇᒥᑦ ᐊᑦᑕᓇᕈᑎᐅᔪᓐᓇᖅᑐᖅ) ᕗᓇᐅᑉ ᖃᓄᐃᓐᓂᕆᔭᖓ 

ᓱᖃᐃᔪᓐᓇᖅᑐᖅ ᐃᓄᓐᓂᑦ ᐊᕙᑎᒥᓪᓘᓐᓃᑦ. ᓴᓐᓂᕈᑎᐅᑉ ᐃᒪᖓᓂ ᐊᑦᑕᓇᕈᑎᐅᔪᓐᓇᖅᑐᑦ 

ᖃᓄᐃᓘᖅᑕᐅᔪᑦ ᓄᓇᒥᐅᑕᓕᕆᔨᒃᑯᓐᓂ ᑲᓇᑕᒥ (GSC) ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐱᓕᕆᐊᖅ 

ᑐᕌᒐᖃᖅᑐᖅ ᐱᐅᓯᑎᑦᑎᒋᐊᕐᓗᓂ ᑐᑭᓯᐅᒪᔭᐅᓂᖏᓐᓄᑦ ᓄᓇᐅᑉ ᐱᕙᓪᓕᐊᓂᖓ ᐊᒻᒪ ᐊᑦᑕᕈᑎᐅᔪᓐᓇᖅᑐᑦ 

ᓴᓐᓂᕈᑎᐅᑉ ᐃᒪᖓᓂ ᐊᑦᑕᓇᕈᑎᐅᔪᓐᓇᖅᑐᑦ ᐃᒪᖅᐸᓯᒻᒦᑦᑐᓄᑦ ᓄᓇᓕᓐᓄᑦ, ᐊᕙᑎᖓ, ᐊᒻᒪ ᐱᖁᑎᕐᔪᐊᑦ. 

ᖃᐅᔨᒪᓂᐅᔪᖅ ᓄᓇᒦᓐᖔᖅᑐᓂᑦ ᐊᑦᑕᓇᕈᑎᐅᔪᓐᓇᖅᑐᑦ ᐱᑕᖃᕆᐊᖃᕐᒪᑦ ᓴᓐᓂᕈᑎᐅᑉ ᐃᒪᖓᓂ 

ᐃᑲᔪᕐᓗᒋᑦ ᓄᓇᓕᐅᔪᑦ, ᓄᓇᕗᑦ ᒐᕙᒪᒃᑯᑦ, ᐊᒻᒪ ᐊᑐᐊᒐᓕᐅᖅᑏᑦ ᐃᓱᒪᓕᐅᖃᑦᑕᖅᑐᑦ ᐊᑐᖅᑕᐅᓂᖓᓄᑦ 

ᐃᒪᐃᓐᓇᖅ ᐊᒻᒪ ᖁᑦᑐᑦᑎᒥᐅᑕᐃᑦ ᓄᓇᓖᑦ ᑐᑭᓯᐅᑎᓐᓂᖅᓴᕆᓗᒋᑦ ᐱᐅᓯᑎᑦᑎᒋᐊᓂᕐᒥᑦ ᐃᓄᓐᓂᑦ 

ᐊᑦᑕᓇᐃᖅᓯᒪᑎᑦᑎᓂᕐᒥᑦ.  

 

ᖃᐅᔨᓴᐃᓂᖅ ᒫᓐᓇᐅᔪᒥᑦ ᑐᑭᓯᒋᐊᕈᑎᓂᑦ ᓇᓗᓇᐃᖅᓯᔪᑦ ᐊᑦᑕᓇᕈᑎᐅᔪᓐᓇᖅᑐᑦ ᓴᓐᓂᕈᑎᐅᑉ ᐃᒪᖓᓂ 

ᐱᖃᓯᐅᔾᔨᔪᖅ ᐳᔪᕐᓗᓐᓂᑦ ᓯᓚᒨᖅᑐᓂᑦ, ᐃᖅᑲᖓ ᓇᓕᒧᖏᓐᓂᖓ ᐱᖃᓗᔭᕐᓅᖓᔪᑦ, ᐊᖅᑲᐅᒪᓲᓄᑦ 

ᐱᔪᓐᓇᐃᓕᔾᔪᑏᑦ, ᓯᑯᖃᕐᓂᖓ ᐊᒻᒪ ᓴᔪᑉᐱᓪᓚᖃᑦᑕᕐᓂᖓ. M 7.3 ᓴᔪᑉᐱᓚᓐᓂᐅᔪᖅ ᓅᕕᐱᕆ 20, 1933 

ᓴᓐᓂᕈᑎᐅᑉ ᐃᒪᖓᓂ ᑕᑭᓛᖑᓯᒪᔪᖅ ᓴᔪᑉᐱᓚᓐᓂᐅᔪᖅ ᑲᓇᑕᒥ ᒥᐊᓕᒐᒥᓗ, ᐃᒻᒪᖃ ᓯᓚᕐᔪᐊᒥᖃᐃ, ᐊᒻᒪ 

ᐊᖏᓛᖑᔪᖅ ᖃᐅᔨᒪᔭᐅᔪᖅ ᓴᔪᑉᐱᓚᓐᓂᐅᔪᖅ ᐅᑭᐅᑕᖅᑐᒥᑦ. ᓄᓇᐅᑉ ᓴᔪᑉᐱᓚᓐᓂᕆᕙᑦᑕᖏᑦ 

ᐱᖃᓯᐅᑎᓯᒪᓪᓗᓂ ᖁᑦᑎᑦᑐᒦᓐᓂᖓᓂ ᓴᓐᓂᕈᑎᐅᑉ ᐃᒪᖓᓂ ᐊᔾᔨᐅᖏᑎᑦᑎᔪᖅ ᐊᔾᔨᒋᓐᖑᐊᑎᑦᑐᒍ 

ᐊᓯᖏᓐᓂᑦ. ᑖᑯᐊ ᐱᑕᖃᕋᓗᐊᖅᑎᓪᓗᒋᑦ ᐊᑦᑕᓇᕈᑎᐅᔪᓐᓇᖅᑐᑦ, ᐊᖏᔪᒥᑦ ᓴᓐᓂᕈᑎᐅᑉ ᐃᒪᖓᑕ 

ᐃᖅᑲᖓᓂ ᓄᓇᖑᐊᓕᐅᖅᑕᐅᒪᐅᖅᓯᖅᒪᖏᑦᑐᖅ ᐅᕝᕙᓘᓐᓃᑦ ᖃᐅᔨᓴᖅᑕᐅᓯᒪᖏᑦᑐᑦ ᐊᑯᓐᓂᖏᑦ 

ᑐᑭᓯᐅᒪᓂᕐᒥᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᓴᓐᓂᕈᑎᐅᑉ ᐃᒪᖓᓂ. 

 

 

2013 ᐱᓕᕆᐊᖑᔪᑦ 

 

ᑕᖅᑭᖏᓐᓂ ᐋᒡᒌᓯ-ᓰᑏᐱᕆ 2013, GSC ᖃᐅᔨᓴᕐᓂᖃᓚᐅᖅᑐᑦ ᐅᒥᐊᕐᔪᐊᒥᑦ ᓯᑯᓯᐅᑎᒃᑯᓐᓂᑦ Hudson 

(CCGS Hudson) ᓴᓐᓂᕈᑎᐅᑉ ᐃᒪᖓᓂ. ᐅᒥᐊᕐᔪᐊᖅ ᐊᐅᓪᓚᓚᐅᖅᑐᖅ ᕼᐊᓕᐹᒃᔅᒥ ᐋᒡᒌᓯ 15 ᐊᒻᒪ 

ᑎᑭᑦᑐᓂ ᓄᓇᕗᑦ ᐃᒪᖓᓄᑦ ᐋᒡᒌᓯ 27. ᖃᐅᔨᓴᕐᓂᖃᓚᐅᖅᑐᑦ ᓴᓐᓂᕈᑎᐅᑉ ᐃᒪᖓᓂ ᑎᑭᓐᓇᓱᑦᑐᒍ 

ᓰᑏᐱᕆ 9 ᐅᒥᐊᕐᔪᐊᖅ ᐅᑎᖅᐸᓪᓕᐊᓕᖅᑎᓪᓗᒍ ᕼᐊᓕᐹᒃᔅᒧᑦ, ᑎᑭᑦᑐᓂ ᓰᑏᐱᕆ 16. ᑐᕌᒐᕆᓚᐅᖅᑕᖏᑦ 

ᐊᐅᓪᓚᕐᓂᐅᔪᒧᑦ ᐱᐅᓯᑎᒋᐊᕐᓗᒋᑦ ᑐᑭᓯᐅᒪᔭᐅᓂᖏᑦ ᓄᓇᖓᓂ, ᐃᖅᑲᖓᓂ ᐊᒻᒪ ᐱᕙᓪᓕᐊᓂᖓ ᐊᒻᒪ 

ᓯᕕᖓᓂᖓ ᖃᐅᔨᓴᑦᑎᐊᑲᓐᓂᖅᑐᒋᑦ ᐊᑦᑕᓇᕈᑎᐅᔪᓐᓇᖅᑐᑦ. ᐱᓗᐊᖅᑐᒥᑦ, ᐊᐅᓪᓚᕐᓂᐅᔪᖅ:  

 

1. ᖃᐅᔨᓴᖅᑕᐅᓪᓗᓂ ᓄᓇᖓ ᐋᖅᑭᔅᓯᒪᓂᖓ. ᑖᓐᓇ ᐱᖃᓯᐅᔾᔨᔪᖅ ᐃᖅᑲᖓᓂ ᒪᕐᕋᖓ 

ᖃᓄᐃᑦᑑᓂᖓ ᐊᒻᒪ ᐃᓗᓕᖏᑦ. 

2. ᓄᐊᑦᑎᓚᐅᖅᑐᑦ ᑐᑭᓯᒋᐊᕈᑎᓂᑦ ᐱᐅᓯᑎᑦᑎᒋᐊᕈᓐᓇᖅᑐᖅ ᒥᔅᓴᐅᓴᓐᓂᕐᒥᑦ ᖃᓄᑎᒋ ᐊᖏᔪᓂᑦ 

ᓴᔪᑉᐱᓚᑉᐸᓐᒪᖔᑦ.  

3. ᖃᐅᔨᓴᓚᐅᖅᑐᑦ ᐳᔪᕐᓗᐃᑦ ᓯᓚᒨᖃᑦᑕᕐᓂᖏᑦ ᐃᖅᑲᖓᓃᖔᖅᑐᑦ. 

4. ᖃᐅᔨᓴᓚᐅᖅᑐᑦ ᐃᖅᑲᖓᓂ ᓄᓇᐃᑦ ᑎᓱᖃᑦᑕᕐᓂᖏᑦ.    



5. ᓄᐊᑦᑎᓚᐅᖅᑐᑦ ᑐᑭᓯᒋᐊᕈᑎᓂᑦ ᖃᐅᔨᔭᐅᓂᐊᕐᒪᑕ ᐊᑦᑐᐃᓂᕆᕙᑦᑕᖏᑦ ᐱᖃᓗᔭᐃᑦ ᐃᖅᑲᖓᓂᑦ. 

 

ᐊᐅᓪᓚᕐᓂᐅᔪᖅ ᐱᖃᓯᐅᔾᔨᓚᐅᖅᑐᖅ 23 ᖃᐅᔨᓴᖅᑏᑦ ᓅᕙ ᓯᑰᓴᒦᓐᖔᖅᑐᑦ, ᑯᐸᐃᒃ, ᐊᒻᒪ ᓄᓇᕗᑦ.  

ᐊᒥᓱᒐᓚᐃᑦ ᐊᔾᔨᒌᖏᑦᑐᑦ ᖃᓄᐃᑦᑑ ᓄᓇᖓᓄᑦ ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑐᑦ ᐊᐅᓪᓚᖅᓯᒪᑎᓪᓗᒋᑦ. 

ᑐᑭᓯᒋᐊᕈᑏᑦ ᐱᖃᓯᐅᔾᔨᔪᑦ ᖃᐅᔨᓴᕋᔅᓴᐃᑦ ᐃᖅᑲᖓᓃᖔᖅᑐᑦ, ᐊᔾᔨᓕᐅᖅᑕᐅᓪᓗᓂ ᐃᖅᑲᖓ, 

ᖃᐅᔨᓴᖅᑕᐅᓂᖓ ᐃᑎᓂᖓ, ᐊᒻᒪ ᐃᖅᑲᖓᑕ ᖃᓂᒋᔮᓃᑦᑐᑦ ᖃᓄᐃᓕᖓᓂᖏᑦ. ᖃᐅᔨᓴᕋᔅᓴᐃᑦ 

ᑐᑭᓯᒋᐊᕈᑏᓪᓗ ᐱᓕᕆᐊᖑᓂᐊᖅᑐᑦ ᓇᓗᓇᐃᖅᑕᐅᓗᑎᓪᓗ ᑕᖅᑭᒐᓚᐅᓂᐊᖅᑐᓂᑦ ᐊᒡᒋᖅᑐᓂᑦ. 

ᑐᑭᓯᒋᐊᕈᑏᑦ ᑕᕝᕙᓂ ᖃᐅᔨᓴᕐᓂᐅᔪᒥᑦ ᑐᓂᔭᐅᓛᖅᑐᑦ ᐅᑭᐅᑕᖅᑐᒥᑦ ᓄᓇᓕᖏᓐᓄᑦ, ᓄᓇᕗᑦ ᒐᕙᒪᒃᑯᑦ, 

ᐊᒻᒪ ᐊᑐᐊᒐᓕᐅᖅᑏᑦ ᑖᒃᑯᐊ ᐊᐅᓚᑕᐅᑦᑎᐊᕈᓐᓇᓂᖅᓴᐅᓂᐊᕐᒪᑕ ᐃᒪᐃᓐᓇᒦᑦᑐᑦ.  
 


